
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ
——3O3–
পিতৃদ্রোহী
সেইদিন মধ্যাহ্ন কালে আমিন ওস্তাদের গৃহে উপস্থিত হইয়া অত্যন্ত কাতর ভাবে তাহাকে বলিল, “ওস্তাদ, আমি তোমার নিকট পরামর্শের জন্য আসিয়াছি, তোমার সঙ্গে অনেক গুরুতর কথা আছে; প্রায় এক ঘণ্টা পূৰ্ব্বে—”
ওস্তাদ বাধা দিয়া বলিল, “আমি সকলই জানি, আপনি যাহা বলিবেন তাহার কোন কথাই আমার নিকটে নূতন নহে । বায়রামজি তাহার পিতার হস্তে বন্দী হইয়াছেন, ইহাও আমি শুনিয়াছি ; এবং ইক্ষুক্ষেত্রে তাহার পিতার সহিত আপনার যে সকল কথা হইয়াছে, কোন লোকের মুখে অল্পক্ষণ পূৰ্ব্বে তাহাও জানিতে পারিয়াছি।”
আমিন সবিস্ময়ে জিজ্ঞাসা করিল, “এ সকল কথা কাহার নিকট
শুনিয়াছ ?” ?
ওস্তাদ বলিল, “যে ইক্ষুক্ষেত্রে এই সকল কথা হইয়াছিল, সেই ক্ষেত্রের একজন প্রহরীর মুখে আমি এ কথা শুনিয়াছি ; সেই প্রহরী এক আপনাদের কথা শুনে নাই, তাহার তিনজন সঙ্গীও এ কথা শুনিয়াছে ; সুতরাং আমার আশঙ্কা হইতেছে, এ সকল কথা শীঘ্রই প্রকাশিত হইয়া পড়িবে।”

		 এই পাতা শেষ সম্পাদিত হয়েছে ০৯:৩৯টার সময়, ১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

